
__________________________________________________________________________________________

Na osnovu člana 13. stava 2 Zakona o principima lokalne samouprave FBiH (“Službene novine FBiH”, broj 49/06 i 51/09), člana 4. stava 2 i člana 13. stava 4. Zakona o cestama FBiH (“Službene novine FBiH”, broj 12/10, 16/10 i 66/13) i člana 25. Statuta Općine/Opštine Bosanski Petrovac-prečišćen tekst-(“Službeni glasnik Općine/Opštine Bosanski Perovac”, broj 7/08) općinsko/opštinsko vijeće Općine/Opštine Bosanski Petrovac na 28.  sjednici održanoj dana 04.07.2023. godine donosi:

-NACRT-

ODLUKU

o lokalnim i nekategorisanim putevima na području Općine/Opštine Bosanski Petrovac

I OPŠTE ODREDBE

Član 1.

(1) Ovom odlukom utvrđuju se lokalni i nekategorisani putevi na području Općine/Opštine 
Bosanski Petrovac i uređuje se upravljanje, održavanje, izgradnja, rekonstrukcija/sanacija, zaštita, 
korištenje, uređenje saobraćaja te finansiranje i poslovi nadzora nad lokalnim i nekategorisanim 
putevima Općine/Opštine Bosanski Petrovac.

Član 2.

(1) Lokalni putevi povezuju naselja u općini/opštini sa naseljima drugih općina/opština, povezuju 
važnija naselja unutar općine/opštine te povezuju saobraćaj na druge javne ceste iste ili više 
kategorije.

(2) Lokalnu i nekategorisanu cestu (put) čini:

-cesta (put)

-cestovno zemljište koje pripada cesti (putu)

-vazdušni prostor iznad kolovoza u visini 7 m

-cestovni građevinski objekti (mostovi, propusti, nadvožnjaci, podvožnjaci, potporni i obložni 

zidovi, nasipi i sl.

-građevine za odvodnju i prečišćavanje vode

-saobraćajne površine uz kolovoz (pješačke staze uz kolovoz, autobuska stajališta i okretišta)

-saobraćajna signalizacija (horizontalna i vertikalna saobraćajna signalizacija, instalacije i javna 
rasvjeta u funkciji saobraćaja, svjetlosno-signalni uređaji, oprema parkirališta, odmorišta i sl)

-oprema ceste (snjegobrani, vjetrobrani, zaštite od obrušavanja i nanosa, zaštitne i sigurnosne 
ograde, odbojnici i sl.)

Član 3.

(1) Za lokalne puteve  na području Općine/Opštine Bosanski Petrovac proglašavaju se:
	R.br
	Lokalni put 
	Dužina lokalnog puta

	
	
	Asfalt

(km)
	Makadam

(km)
	Ukupno

(km)

	1
	Krnjeuša-Salati
	
	1,50
	1,50

	2
	Krnjeuša-Zapolje
	1,00
	1,50
	2,50

	3
	Škola-Guskarica
	
	6,00
	6,00

	4
	Krnjeuša-Tarbučki Do
	
	3,00
	3,00

	5
	Vrtoče-Bjelaj
	
	7,00
	7,00

	6
	Bjelaj-Medeno Polje
	
	7,00
	7,00

	7
	M5-Bjelaj
	2,00
	2,00
	4,00

	8
	14.2-Gornji Brestovac
	
	2,00
	2,00

	9
	Gornji Brestovac -Laići
	
	1,00
	1,00

	10
	14.2-Radoševići
	
	2,00
	2,00

	11
	Divna-Vođenica
	
	4,00
	4,00

	12
	Vođenica-G.Vođenica
	
	3,00
	3,00

	13
	Suvaja-Skakavac
	3,00
	2,00
	5,00

	14
	Suvaja-Marjanovića Do
	
	5,00
	5,00

	15
	Suvaja-Medena Glavica
	
	4,00
	4,00

	16
	Suvaja -Medeno Polje
	
	4,00
	4,00

	17
	Kolunić-Rakića Do
	3,00
	
	3,00

	18
	14.2-Šekovac
	
	3,00
	3,00

	19
	RHM-Velike Bare
	
	2,00
	2,00

	20
	14.2-Revenik
	
	3,00
	3,00

	21
	M5-granica entiteta
	6,00
	
	6,00

	22
	Velike Bare-Šekovac
	
	3,00
	3,00

	23
	Daćina voda-Prežaljka
	4,00
	
	4,00

	24
	Krnja Jela-Krndija
	
	3,00
	3,00

	25
	Smoljana-Tavani
	3,00
	
	3,00

	26
	Smoljana-Stojanovići
	
	2,00
	2,00

	27
	M5-Janjila-Podzid
	
	6,50
	6,50

	28
	Janjila-G.Kapljuh
	
	1,50
	1,50

	29
	M5-Bravski Vaganac
	
	3,00
	3,00

	30
	Kokoruši-Podzid
	1,00
	2,00
	3,00

	31
	M5-Jasenovac
	
	3,00
	3,00

	32
	Bravsko-Babići
	
	2,00
	2,00

	33
	M5-Podsrnetica
	
	3,00
	3,00

	34
	M5-Bunara
	
	3,00
	3,00

	35
	M5-Klenovac
	
	1,00
	1,00

	
	UKUPNO
	23,00
	96,00
	119,00


Član 4.

(1) Nekategorisani (nerazvrstani) putevi su površine koje se koriste za saobraćaj po bilo kojoj 

osnovi i koje su dostupne većem broju korisnika, a prema propisima o cestama nije razvrstana 

kao javna cesta.
(2) Nekategorisani (nerazvrstani) putevi nalaze se u građevinskim zonama, poljoprivrednim 
zonama i šumsko-privrednim zonama.
(3) Mrežu nekategorisanih puteva na području općine/opštine Bosanski Petrovac čine ulice u 

seoskim naseljima, seoski i poljski putevi te druge nerazvrstane javne površine na kojima se odvija 
saobraćaj.
(4) Nekategorisani putevi omogućuju nesmetano odvijanje saobraćaja i ne ugrožavaju sigurnost 
 učesnika u saobraćaju.
(5) Seoskim putem, u smislu ove odluke, smatra se izgrađena površina koja prolazi kroz selo ili 
povezuje dva ili više zaseoka ili povezuje zaseoke sa javnim cestama, a koji nije razvrstan u 
lokalnu cestu ili cestu više kategorije.
(6) Poljski put je površina koja se koristi za pristup poljoprivrednom i šumskom zemljištu i 
pristupačan je većem broju korisnika po bilo kojoj osnovi.
(7) Drugim, nerazvrstanim javnim saobraćajnim površinama, u smislu ove odluke, smatraju se 
površine za saobraćaj u mirovanju -parkirališta, pješačke staze, terminali, autobusna stajališta, 
pristupne ceste do industrijskih i drugih objekata i sl.
II UPRAVLJANJE LOKALNIM I NEKATEGORISANIM PUTEVIMA

Član 5.

(1) Općinski/Opštinski načelnik putem nadležnih općinskih/opštinskih službi vrši:

-poslove projektovanja, izgradnje, rekonstrukcije, održavanja i zaštite lokalnih i nekategorisanih (cesta);

-obezbjeđuje normalno korištenje i provođenje mjera zaštite lokalnih i nekategorisanih cesta (puteva);

(2) Općinski/Opštinski načelnik putem nadležne službe općine/opštine vrši:

-ograničavanje ili privremenu zabranu odvijanja saobraćaja na dijelu ili cjelokupnoj lokalnoj ili nekategorisanoj cesti prilikom izvođenja radova na istima;

-vodi evidenciju lokalnih i nekategorisanih puteva;

-daje odobrenje i saglasnosti za izvođenje radova na cesti (putu) i u pojasu lokalnih i nekategorisanih cesta (puteva);

III IZGRADNJA, REKONSTRUKCIJA I SANACIJA LOKALNIH I NEKATEGORISANIH PUTEVA

Član 6.

(1) Općinski/Opštinski načelnik putem nadležnih službi vrši poslove izgradnje, rekonstrukcije i 

održavanja lokalnih i nekategorisanih puteva.

(2) Ukoliko fizičko ili pravno lice vrši izgradnju ili rekonstrukciju lokalnog i/ili nekategorisanog puta dužno je dostaviti tehničku dokumentaciju o istom u nadležnu službu općine/opštine.

 Član 7.

(1) Planiranje izgradnje, rekonstrukcije, sanacije i održavanja lokalnih i nekategorisanih puteva 

vrši se u skladu sa planom koji izrađuje nadležna služba, a na prijedlog načelnika usvaja 
općinsko/opštinsko vijeće.

Član 8.

(1) Pod izgradnjom lokalnih i nekategorisanih puteva u smislu ove odluke smatra se izgradnja  lokalnih i nekategorisanih puteva po pretežno novoj trasi, a obuhvataju građevinsko projektovanje i drugo projektovanje sa istražnim radovima, projektovanje opreme, pratećih objekata, saobraćajne signalizacije, otkup zemljišta i objekata, premještanje komunalne infrastrukture, pribavljanje odobrenja za građenje, ustupanje radova građenja, organizaciju stručnog nadzora i kontrole ugrađenih materijala i izvedenih radova, tehnički pregled i primopredaja na korištenje i upravljanje lokalnih i nekategorisanih puteva.

(2) Pod rekonstrukcijom lokalnog i nekategorisanog puta  u smislu ove odluke smatraju se radovi na dijelu postojećeg puta kojim se mijenjaju njegove tehničko-građevinske karakteristike i konstruktivni 
elementi sa ciljem povećanja kapaciteta puta  i poboljšanja uslova odvijanja saobraćaja.

(3) Izgradnja lokalnih i nekategorisanih puteva vrši se na osnovu tehničke dokumentacije izrađene od ovlaštenog lica.

(4)  Pod sanacijom lokalnih i nekategorisanih puteva u smislu ove odluke podrazumijevaju se radovi kojima se poboljšava sigurnost odvijanja saobraćaja i održava projektovano stanje lokalnih i nekategorisanih puteva.

(5) Sanacija lokalnih i nekategorisanih puteva može se izvesti bez tehničke dokumentacije izrađene od ovlaštenog pravnog lica, projekta i građevinske dozvole.

Član 9.

(1) Minimalna širina kolovoza lokalnog i nekategorisanog puta koji se izgrađuje je minimalno 4,50 m za dvosmjerni saobraćaj i 3,00 m za jednosmjerni saobraćajsa konstrukcijom koja podnosi minimalno osovinsko opterećenje od 6 t.

(2) Iznad cijele širine kolovoza lokalnog i nekategorisanog puta mora biti slobodan prostor od najmanje 7,00 m.

(3) Ukoliko se prilikom izgradnje lokalnih i nekategorisanih puteva planira i izgradnja komunalnih, vodoprivrednih i drugih objekata tehnička dokumentacija mora obuhvatiti i te objekte i radove koji se moraju izvesti.

(4) Troškove izrade tehničke dokumentacije i izgradnje objekata iz stava (3) ovog člana snosi investitor planiranih objekata i radova.

Član 10.

(1) U slučaju rekonstrukcije lokalne i nekategorisane ceste (puta) i vršenja radova koji iziskuju premještanje postojećih instalacija u cestovnom (putnom) pojasu vlasnici tih instalacija su dužni o svom trošku izmjestiti te instalacije odnosno prilagoditi ih nastalim promjenama.

(2) Investitor radova na rekonstrukciji puta dužan je najmanje 3 (tri) mjeseca ranije obavijestiti vlasnika instalacija o početku radova na rekonstrukciji lokalnog i nekategorisanog puta i omogućiti im uvid u tehničku dokumentaciju, ali nije obavezan pribavljati saglasnost vlasnika postojećih instalacija.

(3) U slučaju da vlasnik instalacija ne izvrši obavezu iz prethodnog stava, investitor radova na rekonstrukciji lokalnog i nekategorisanog puta će izvršiti premještanje postojećih instalacija na teret vlasnika instalacija.

(4) U slučaju preusmjeravanja saobraćaja na lokalni ili nekategorisani put radi izvođenja radova na javnoj cesti, upravitelj javne ceste je dužan, po okončanju radova i uspostavljanju saobraćaja na javnoj cesti, u što kraćem roku otkloniti nastala oštećenja na lokalnom i nekategorisanom putu radi dovođenja lokalnog i nekategorisanog puta i saobraćaja u prvobitno stanje.


IV ODRŽAVANJE LOKALNIH I NEKATEGORISANIH PUTEVA

Član 11.

(1) Pod održavanjem lokalnih i nerzavrstanih puteva u smislu ove Odluke smatra se izvođenje radova kojima se osigurava nesmetan i siguran saobraćaj i očuvanje projektovanog stanja puta.

(2) Poslovi održavanja lokalnih i nekategorisanih puteva su:

a) poslovi redovnog održavanja i

b) poslovi vanrednog održavanja;

Član 12.

(1) Redovno održavanje čini skup mjera i radnji koje se obavljaju tokom većeg dijela ili cijele godine na lokalnim i nekategorisanim putevima uključujući i sve objekte i instalacije sa svrhom održavanja prohodnosti i sigurnosti saobraćaja na njima.

(2) Poslovi redovnog održavanja lokalnih i nekategorisanih puteva obuhvataju:

1. Popravak kolovoza, trupa puta, potpornih i obložnih zidova i objekata na putu,

2. Saniranje udarnih rupa na kolovozu

3. Čišćenje kolovoza i objekata za odvodnju

4. Održavanje bankina, kosina, usjeka i zasjeka

5. Zamjena i popravak saobraćajne signalizacije

6. Izvođenje poslova u svrhu održavanja preglednosti puta i znakova

7. Obavljanje drugih poslova kojima se omogućava stalan i siguran saobraćaj na lokalnim putevima

(3) Vanredno održavanje lokalnih i nekategorisanih puteva su: obnavljanje, jačanje i zamjena dotrajalih kolovoza, ojačavanje i zamjena propusta i mostova, obnova potpornih i obloženih zidova i zaštita čeličnih konstrukcija od korozije, ugrađivanje ivičnjaka i izrada pješačkih staza, saniranje klizišta i odrona i sl.

(4) Radovi vanrednog održavanja lokalnih i nekategorisanih puteva su radovi koji se izvode u putnom pojasu, mogu se izvoditi samo na osnovu tehničke dokumentacije bez pribavljanja saglasnosti i druge dokumentacije prema Zakonu o prostornom uređenju.

Član 13.

(1) Održavanje, zaštita i razvoj lokalnih i nekategorisanih puteva na području Općine/Opštine Bosanski Petrovac obavlja se na osnovu programa razvoja i godišnjih programa radova, koje na prijedlog nadležne općinske/opštinske službe , predlaže načelnik, a usvaja općinsko/opštinsko vijeće. Redovno održavanje čini skup mjera i radnji koje se obavljaju tokom većeg dijela ili cijele godine na lokalnim i nekategorisanim putevima uključujući i sve objekte i instalacije sa svrhom održavanja prohodnosti i sigurnosti saobraćaja na njima.

Član 14.

(1) Poslove redovnog i vanrednog održavanja lokalnih i nekategorizovanih puteva povjeravaju se pravnom licu po postupku i na način predviđen Zakonom o javnim nabavkama BiH.

(2) Izabrano pravno lice radove izvodi u skladu sa ugovorom  u kojem se regulišu sva pitanja vezana za izvršavanje radova na održavanju lokalnih i nekategorisanih  puteva.

Član 15.

(1) Održavanje revizijskih okana komunalnih instalacija i svih vrsta uređaja postavljenih unutar putovnog pojasa lokalnog i nekategorisanog puta dužan je provoditi vlasnik instalacija i uređaja.

Član 16.

(1) Radovi na održavanju lokalnog i nekategorisanog puta se trebaju izvoditi tako da se zbog njih ne obustavlja saobraćaj.

(2) U slučaju da planirani radovi zahtijevaju obustavljanje saobraćaja, nadležna služba Općine/Opštine Bosanski Petrovac na zahtjev izvođača radova ocjenjuje opravdanost zahtjeva i izdaje odobrenje za obustavljanje i/ili izmjenu režima saobraćaja na lokalnom i nekategorisanom putu.

(3) U izdatom odobrenju izvođaču radova se nalaže i postavljanje dopunske saobraćajne signalizacije i eventualno poduzimanjeostalih radnji potrebnih za sigurno odvijanje saobraćaja.

(4) U izdatom odobrenju izvođaču se nalaže da nakon završetka radova ukloni dopunsku saobraćajnu signalizaciju i lokalni i nekategorisani put dovede u stanje za neometano odvijanje saobraćaja.

V ZAŠTITA I KORIŠTENJE LOKALNIH I NEKATEGORISANIH PUTEVA

Član 17.

(1) Pod zaštitom lokalnog i nekategorisanog puta u smislu ove Odluke podrazumijeva se:

1.   Zaštita puta od prekomjernog opterećenja,

2.   Zaštita puta od prekorčenja ukupne mase i osovinskog opterećenja,

3.   Sprečavanje vršenja bespravnih radnji i gradnje u putnom pojasu,

4.   Sprečavanje vršenja radnji na putu i putnom pojasu kojima bi se mogao oštetiti put, 


odnosno ugroziti saobraćaj ili povećati troškovi održavanja lokalne i nekategorisane ceste,

5.  Obezbjeđenje preglednosti na raskrsnicama i krivinama,

6.  Regulisanje odnosa sa susjedima uz lokalni i nekategorisani put,

7. Sprečavanje deponovanja materijala na i/ili uz put ,

8. Regulisanja postavljanja, vodova i instalacija u trupu puta i u putnom pojasu,

9. Regulisanje odovodnje, prekopavanja putnih i odvodnih kanala,

10. Regulisanje postavljanja i dopunjavnja saobraćajne i turističke signalizacije,

11. Regulisanje postavljanja reklamnih znakova,

12. Evidentiranje puteva, putnog pojasa, saobraćajne signalizacije i opreme na putevima,

13. Obaveza ugovaranja održavanja i zaštite puteva,

14. Regulisanje ograničenja i obustave saobraćaja,

15. Zaštita od nekontrolisanog  izlaska većeg broja ljudi, stoke i divljih životinja na 


puteve,

16. Uklanjanje pokvarenih, napuštenih i oštećenih vozila sa puta ili putnog pojasa,

17. Vršenje drugih radnji u svrhu zaštite lokalnih i nekategorisanih puteva;

Član 18.

(1) Vozila na lokalnom i nekategorisanom putu moraju ispunjavati određene uslove u smislu dozvoljenih dimenzija, ukupne mase i osovinskog opterećenja

(2) Prekomjerno opterećenje lokalnih i nekategorisanih puteva podrazumijeva njihovu upotrebu iznad vrijednosti saobraćajnog operećenja za koju je put projektovan odnosno građen nastalog zbog obavljanja djelatnosti pravnih i fizičkih lica uz lokalni i nekategorisani put.

(3) Pod povećanjem saobraćajnog opterećenja iz stava (2) ovog člana u smislu prekomjerne upotrebe smatra se učestalo saobraćanje istih vozila sa teretom po istim dionicama lokalnog i nekategorisanog puta.

(4) Pod djelatnostima iz stava (2) ovog člana kod kojih može doći do prekomjernog opterećenja lokalnog i nekategorisanog puta smatra se izgradnja infrastrukturnih i drugih objekata, proizvodnja odnosno eksploatacija energetskih mineralnih sirovina ili drugih prirodnih materijala, preusmjeravanje saobraćaja zbog zatvaranja javne ceste na duže od 10 dana na lokalni i nekategorisani put.

(5) Ako se lokalni i nekategorisani put koristi na način da dolazi do prekomjernog saobraćajnog opterećenja pravna i fizička lica koja je na taj način koriste dužna su da ga u toku upotrebe te po prestanku upotrebe dovedu u stanje da se na istom može bezbijedno odvijati saobraćaj.

Član 19.

(1) Ako se pored lokalnog i nekategorisanog puta nalazi prostor gdje se okuplja veći broj ljudi (sportska, dječija igrališta i sl) ili zemljište na kojem se zadržavaju životinje (pašnjaci, ekonomska dvorišta i sl), vlasnik odnosno korisnik toga zemljišta dužan je taj prostor i zemljište ograditi na dijelu koji se proteže uz lokalni i nekategorisani put.

(2) Ograda iz stava (1) ovog člana postavlja se i održava tako da spriječi mogućnost direktnog dolaska ljudi i životinja sa tih prostora na lokalni i nekategorisani put.

Član 20.

(1) Zabranjeno je preduzimati bilo kakve radove ili radnje na lokalnom i nekategorisanom putu i 

putnom pojasu ako bi ti radovi odnosno radnje mogle oštetiti lokalni i nekategorisani put, povećati 
troškove održavanja odnosno ugrožavati ili ometati saobraćaj na istom, a naročito:

1. Iznositi blato ili prljati put bilo čime

2. Na lokalni i nekategorizovani put i u odvodna tijela puta dovoditi vodu i druge tekućine i ometati njihovo oticanje

3. Na lokalni i nekategorisani put i/ili u putni jarak istresati bilo kakav materijal ili 
tekućinu

4. Napajati i/ili napasati stoku u putnom pojasu

5. Po lokalnom i nekategorisanom putu vući grede, balvane i druge teške predmete kojima bi se put  mogao oštetiti

6. Prosipati po lokalnom i nekategorisanom putu maziva i druge masne tvari

7. Ostavljati na putu i putnom pojasu pokvarena, oštećena ili trajno napuštena vozila

8. Iscrtavati, brisati i oštećivati horizontalnu saobraćajnu signalizaciju

9. Oštećivati, premještati, okretati, zaklanjati, iscrtavati i otuđivati vertikalnu saobraćajnu    signalizaciju i putnu opremu

10. Postavljati reklamne znakove u putni pojas bez saglasnosti nadl službe Općine/Opštine Bosanski Petrovac

11. Oštećivati zaštitne i druge ograde 

12. Paliti travu, otpad, korov, grane i druge materijale u putnom pojasu

13. Vršiti bilo kakve radnje na kosinama nasipa, zasjeka i usjeka
14. Neovlašteno zauzimati put

15. Potpuno i/ili djelimično obustavljati saobraćaj stvaranjem fizičkih prepreka (parkiranjem vozila, redanjem kamenja, balvana, dasaka, žbunja i drugih materijala)  

16. Vršiti uzurpaciju puta i putnog zemljišta (privoditi ga drugoj namjeni-poljoprivrednoj površini, okućnici i sl)

Član 21.

(1) Ukoliko usljed obavljanja djelatnosti pravnih i fizičkih lica dođe do perkomjerne upotrebe kolovoza i putnog pojasa lokalnih i nekategorisanih cesta isti su dužni da saniraju, očiste ili raskrče kolovoz puta te putni pojas o svom trošku. 

(2) Naprijed navedena lica dužna su po nalogu komunalnog inspektora otkloniti nepravilnosti kako je navedeno u stavu (1) ovog člana.
Član 22.

(1) Vlasnici, posjednici ili korisnici zemljišta uz putni pojas dužni su dopustiti jednostavan odvod vode i odlaganje snijega na njihovo zemljište ako im se time ne nanosi šteta.

(2) Vlasnici, posjednici ili korisnici zemljišta uz putni pojas su dužni u skladu sa ovom Odlukom i uz odštetu dozvoliti pristup putnom objektu radi njihovog održavanja, gradnje odvodnih jaraka i drugih uređaja za odovod vode od pustnog pojasa do recipijenta, postavljanje privremenih ili stalnih uređeje za zaštitu puta ako ih nije moguće postaviti na zemljište koje je sastavni dio puta.
(3) U blizini raskršća lokalnih i nekategorisanih puteva i na krivinama ne smije se saditi drveće, grmlje i visoke poljske kulture, postavljati naprave, ograde, reklamni znakovi i drugi predmeti a radi obezbijeđenja preglednosti tih puteva.

(4) Vlasnici, posjednici ili korisnici zemljišta uz putni pojas su dužni:

       1.održavati živice na način da visina živice iznosi do 1,20 m, a širina do 0,70 m,

       2.uklanjati drveće, dijelove krošnje, suhe grane, visoke poljoprivredne kulture ukoliko

predstavljaju rizik po bezbijedno odvijanje saobraćaja,

3.ugraditi betonske cijevi odgovarajućeg profila na pristupnim prelazima preko jaraka u 
         

nivou sa putem, čistiti odvodni jarak puta te betonsku cijev prilaza na način da ih 

            održavaju u ispravnom i protočnom stanju, produbljuju jarak, kose travu sa kosina 
         
            jarka i čiste mulj iz cijevi kolskih prilaza.

(5) Vlasnici, posjednici ili korisnici zemljišta uz putni pojas dužni su po nalogu komunalnog inspektora postupiti u skladu sa stavom 3 i 4 ovog člana. Ukoliko se isti ne postupe po nalogu naprijed navedenih komunalna inspekcija osiguraće izvođenje tih radova na teret vlasnika, posjednika ili korisnika tog zemljišta.

Član 23.

(1) Saobraćajni znakovi, signalizacija i oprema lokalne i nekategorisane ceste postavlja se na osnovu projekta saobraćajne signalizacije.

(2) Izuzetno saobraćajni znakovi zabrane prometa za vozila koja premašuju određeno osovinsko opterećenje lokalnih i nekategorisanih puteva postavljaju se od strane nadležne službe općine/opštine nakon donošenja odobrenja o postavljanju naprijed pomenutih znakova od strane nadležne komisije općinskog/opštinskog vijeća a po zahtjevu savjeta mjesne zajednice na čijoj teritoriji se nalazi lokalni/nekategorisani put.

(3) Ukoliko se na lokalni/nekategorisani put postavi znak zabrane prometa za vozila koja pemašuju određeno osovinsko opterećenje mora se obezbijediti alternativni pravac odvijanja saobraćaja za ta vozila, kako je i propisano višim zakonskim aktima.

Član 24.

(1) Priključkom i prilazom na lokalni ili nekategorisani put, u smislu ove odluke, smatra se spoj lokalnog ili nekategorisanog puta i svih površina s kojih se vozila direktno uključuju ili isključuju u saobraćaj lokalnog ili nekategorisanog puta.

(2) Priključak i prilaz na lokalni ili nekategorisani put mora biti izgrađen tako da ne naruši stabilnost trupa puta, ne ugrožava sigurnost saobraćaja, ne oštećuje put ni postojeći režim odvodnje.

(3) Priključak i prilaz na lokalni ili nekategorisani put može se izvesti samo na osnovu odobrenja izdatog od nadležne službe općine/opštine Bosanski Petrovac.

(4) Troškove izgradnje priključka na lokalni ili nekategorisani put u skladu sa projektom saobraćajnog priključka i izdatim odobrenjem snosi investitor priključka.

(5) Priključke i prilaze na lokalni ili nekategorisani put dužni su održavati vlasnici, posjednici ili korisnici zemljišta koje graniči sa putem na način kako je propisano ovom odlukom.

Član 25.

(1) Nadležna služba općine/opštine Bosanski Petrovac u formi rješenja izdaje:

- odobrenje za priključak na lokalni ili nekategorisani put,

- odobrenje za izgradnju objekata i instalacija unutar putnog pojasa i zaštitnog pojasa lokalnog i nekategorisanog puta,

- odobrenje za postavljanje reklama u putnom pojasu lokalnog i nekategorisanog puta,

- odobrenje za korištenje putnog zemljišta lokalnog i nekategorisanog puta, 

- odobrenje za privremenu izmjenu saobraćaja na lokalnom i nekategorisanom putu.

Član 26.

(1) Visina naknade za korištenje cestovnog zemljišta lokalnih i nekategorisanih puteva obračunava se po ㎡ na godišnjem nivou i iznosi:

1. Za infrastrukturne kablovske i druge vodove (telekomunikacijske, elektronske kablove i dr) 0,75 KM/㎡.
(2) Visina naknade za korištenje putnog zemljišta  lokalnih i nekaegorisanih puteva za postavljanje reklame obračunava se po ㎡ na polugodišnjem nivou (6 mjeseci) i iznosi:

1. Jednostrana neosvjetljena reklama 10,00 KM/㎡
2. Jednostrana osvjetljena reklama 20,00 KM/㎡
3. Dvostrana neosvjetljena reklama 15,00 KM/㎡
4. Dvostrana osvjetljena reklama 30,00 KM/㎡
(3) Naknade iz stava (1) i (2) oslobađaju se Općina/Opština Bosanski Petrovac, “Komunalno” d.o.o. te Mjesna zajednica na području koje se vrši korištenje puteva i putnog pojasa. 
       Član 27.

(1) Pored naknada koji su korisnici dužni plaćati u skladu sa članom 26. ove Odluke podnosioci zahtjeva plaćaju i administrativne troškove za donošenje rješenja i to:

1. Taksa za donošenje rješenja o davanju saglasnosti/odobrenja za polaganje infrastrukturnih vodova kroz trup puta i putni pojas lokalnih i nekategorisanih puteva iznosi 100,00 KM.

2. Taksa za donošenje rješenja o odobrenju/saglasnosti za postavljanje reklama u putnom pojasu lokalnog i nekategorisanog puta iznosi 50,00 KM.

Član 28.

(1) Zabranjeno je raskopavati ili obavljati bilo kakve radnje na kolovozu lokalnog ili nekategorisanog puta i na zemljištu uz iste bez odobrenja nadležne općinske/opštinske službe.

(2) Tri mjeseca prije rekonstrukcije ili redovnog saniranja lokalnog ili nekategorisanog puta  nadležna služba općine/opštine je dužna obavijestiti vlasnike instalacija koje prolaze kroz sam trup puta i u putnom pojasu uz apel da planirane radove na poboljšanju i popravci instalacija izvrše prije radova na rekonstrukciji ili sanaciji puta.

(3) Članom 10. ove odluke propisane su obaveze investitora asflatiranja lokalnih i nekategorisanih puteva i vlasnika instalacija.

(4) Zabranjeno je raskopavati novoizgrađene, rekonstruisane i novoasfaltirane lokalne i nekategorisane puteve najmanje 3 (tri) godine od dana asflatiranja istih. U izuzetnim uslovima ukoliko ne postoji mogućnost prokopavanja instalacija uz sam kolovoz a da se ne naruši stabilnost puta ukoliko ocijeni opravdanim nadležna služba može izdati odobrenje za umetanje instalacija u trup kolovoza puta iz rečenice 1 ovog stava.

(5) U odobrenju iz stava (1) ovog člana utvrđuje se način rada, uslovi za izvođenje radova, regulacija saobraćaja, način sanacije raskopa odnosno potkopa te obaveza vraćanja puta u prvobitno stanje.

(6) Ako se na lokalnom ili nekategorisanom putu obavljaju radovi ili radnje koje mogu oštetiti put ili ugroziti sigurnost odvijanja saobraćaja na putu nadležna inspekcija će obustaviti radove i narediti plaćanje troškova sanacije.

(7) Troškove iz stava (3) ovog člana snosi izvođač ili investitor radova, odnosno osobe koje izvode radnje na lokalnom ili nekategorisanom putu.

(8) Izuzetno od stava (1) i stava (4) ovog člana hitne intervencije radi popravke kvara komunalnih instalacija i uređaja mogu se započeti bez odobrenja, uz dojavu nadležnoj  općinskoj/opštinskoj službi.

(9) Vlasnik ili korisnik uređaja i instalacija u slučaju iz stava (8) ovog člana dužan je da u što kraćem roku otkloni oštećenja, obezbijedi sigurnost odvijanja saobraćaja na lokalnom ili nekategorisanom putu i sanira istu uz obavezu da da pismenim podneskom upozna nadležnu općinsku/opštinsku službu o poduzetim radnjama na predmetnom putu u roku od 3 (tri) dana od dana hitne intervencije. 
Član 29.

(1) Ukoliko je iz razloga izvođenja radova, vremenskih nepogoda, ugroženosti sigurnosti saobraćaja i sl lokalni ili nekategorisani put u stanju da je djelomično prohodan ili da nije prohodan uopšte organ nadležan za unutrašnje poslove će uz saglasnost nadležne općinske/opštinske službe privremeno potpuno zabraniti saobraćaj putem ili zabraniti saobraćaj pojedinim vrstama vozila.

Član 30.

(1) Zaštitini pojas lokalnog ili nekategorisanog puta je pojas na kome važi poseban režim gradnje i uspostavlja se sa ciljem zaštite lokalnog i nekategorisanog puta i sigurnosti saobraćaja na istom od štetnih uticaja i različitih aktivnosti u prostoru pored lokalnog i nekategorisanog puta.
(2) Zabranjeno je u zaštitnom pojasu lokalnog i nekategorisanog puta vršiti građenje objekata i instalacija bez saglasnosti/odobrenja nadležne općinske/opštinske službe.
(3) Ako se izdaje saglasnost ili odobrenje za građenje objekata i instalacija na lokalnom ili nekategorisanom putu ili unutar zaštitnog pojasa puta prethodno se moraju zatražiti uslovi nadležne općinske/opštinske službe.

(4) Ukoliko nadležni ispektor naloži uklanjanje objekta ili instalacija, sagrađenih bez odobrenja nadležne službe, iz cestovnog /putnog pojasa fizičko ili pravno lice dužno je postupiti po nalogu inspektora.
(5) Zaštitini pojas u smislu stava (2) ovog člana mjeri se od vanjske ivice putnog pojasa sa svake strane puta i iznosi:

      - za lokalne puteve 5,00 m;

      - za nekategorisane puteve 3,00 m;


VI FINANSIRANJE LOKALNIH I NEKATEGORISANIH PUTEVA

Član 31.

(1) Finansijska sredstva za održavanje, zaštitu, obnovu, rekonstrukciju i izgradnju lokalnih i nekategorisanih puteva osiguravaju se iz:

A- Javnih prihoda

1. naknada za polaganje infrastrukturnih vodova u trup puta i u putni pojas;

2. naknada za korištenje postavljanje reklama u putnom pojasu lokalnog i nekategorisanog puta;

B- Kredita

C- Donacija/grantova

1. iz srestava federalnog budžeta, budžeta kantona te budžeta općine/opštine

2. donacija drugih donatora

VII NADZOR

Član 32.

(1) Upravni nadzor nad provođenjem ove odluke vrše služba nadležna za komunalne poslove i saobraćaj i služba nadležna za prostorno planiranje i katastar svaka u svojoj nadležnosti.

Član 33.

(1) Inspekcijski nadzor nad provođenjem ove odluke vrše komunalni inspektor i građevinski inspektor svaki u svojoj nadležnosti.
Član 34.

(1) Prilikom vršenja nadzora nad poštivanjem odredbi ove odluke komunalni i građevinski 
inspektori svaki u okviru svoje ovlasti imaju slijedeća prava i obaveze: 

- da narede izvršenje obaveza utvrđenih ovom odlukom i preduzimaju preventivne, korektivne i 
represivne mjere i radnje izdavanjem usmenih ili pisanih naređenja ili upozorenja na licu mjesta ili 
naknadno po saznanju za počinjenu nepravilnost ili prekršaj; 

- da donose rješenja u pisanoj formi radi otklanjanja nepravilnosti u skladu sa Zakonom o 
organizaciji organa uprave u Federaciji BiH  i Zakonom o upravnom postupku; 

- izuzetno kada je u nastaloj situaciji neophodno, prema ocjeni  inspektora radi zaštite važnog  
javnog interesa, hitno preduzeti mjere i radnje na otklanjanju  neposredne opasnosti po život i 
zdravlje ljudi ili nastanak veće materijalne štete usmeno odrediti upravnu mjeru koju je lice u 
obavezi dužno izvršiti odmah ili najkasnije u roku od 24 (dvadeset i četiri) sata, a koja se unosi u 
tekst zapisnika o inspekcijskom nadzoru. Pisano rješenje o usmeno naloženim mjerama insektor je 
dužan donijeti u roku od 3 (tri) dana od dana sačinjavanja zapisnika. 
- na licu mjesta izrekne novčanu kaznu prekršajnim nalogom; 

- prate izvršenje rješenja i zaključaka a ukoliko se isti ne izvrše u ostavljenom roku izriče kaznu 
prekršajnim nalogom.

- podnosi zahtjev za pokretanje prekršajnog postupka; 

- podnosi krivičnu prijavu, ukoliko je određeno postupanje predviđeno kao krivično djelo 
 
posebnim zakonom; 

(2) Protiv rješenja komunalnog i građevinskog inspektora donesenog u pisanoj formi može se
izjaviti žalba u roku od 8 dana od dana prijema rješenja. Žalba na rješenje inspektora ne odgađa njeno izvršenje.

(3) Žalba izjavljena na rješenje komunalnog i građevinskog inspektora donesenog po ovoj odluci 
podnosi se drugostepenoj komisiji za žalbe Općinskog/Opštinskog vijeća Općine/Opštine 
Bosanski Petrovac.
(4) Prilikom vršenja inspekcijskog nadzora ako se ustanovi da se krše odredbe ove odluke 
komunalni i građevinski inspektori imaju pravo da legitimišu lice/lica koja to čine. Ukoliko 
nadležni inspektor u svom radu naiđe na otpor, može zatražiti pomoć službenika nadležne 
Policijske uprave. Policijski službenici su dužni osigurati pomoć pri provođenju inspekcijskog 
nadzora na zahtjev komunalne inspekcije, a u granicama svojih ovlasti.
Član 35.

(1) Pravna i fizička lica dužna su omogućiti komunalnom inspektoru i građevinskom inspektoru 
nesmetano obavljanje inspekcijskog nadzora uz davanje traženih ličnih i ostalih podataka 
komunalnom inspektoru na licu mjesta ,odnosno, u traženom roku ukoliko se podaci i 
dokumentacija traže naknadno a koji su neophodni za inspekcijski nadzor.

 Član 36. 

(1) Pravna i fizička lica dužna su postupati po rješenju komunalnog inspektora i građevinskog          
inspektora.

Član 37.

(1) Pravna lica koja postavljaju instalacije u trup puta i putni pojas, a čije instalacije spadaju u komunalne uređaje prema Zakonu o katastru komunalnih uređaja BiH i Pravilnika o izradi i održavanju katastra komunalnih uređaja FBIH, dužna su tehničku dokumentaciju istih dostaviti u nadležnu službu radi vođenja evidencije i upisa istih u katastar komunalnih uređaja općine/opštine.

(2) Obaveza iz stava 1 ovog člana obavezna je za sva pravna lica koja polažu pravo vlasništva nad instalacijama koje postavljaju u trup puta i putni pojas.


VIII KAZNENE ODREDBE

Član 38.

(1) Novčanom kaznom od 1.500,00 do 3.000,00 KM kazniće se za prekršaj pravno lice ako postupi u suprotnosti sa:
članom 18 stavom (5), članom 19 stavom (1), članom 20, članom 21, članom 22, stavom 1,2,3 i 4, članom 24 stavom 2, 3 i 5, članom 28 stavom 1, 4 i 9, članom 30 stavom 2, članom 35, članom 36 i članom 37. stavom 1.
(2) Za prekršaje navedene u stavu (1) ovog člana kazniće se odgovorno lice pravnog lica kaznom od 500,00 do 1.000,00 KM.

(3) Za prekršaje navedene u stavu (1) ovog člana kazniće se fizičko lice novčanom kaznom od 300,00 do 700,00 KM.

(4) Za prekršaje navedene u stavu (1) kazniće se roditelj/staratelj ukoliko je prekršitelj maloljetno lice.



IX PRELAZNE I ZAVRŠNE ODREDBE

Član 39.

(1) Ovom odlukom stavlja se van snage Odluka o lokalnim i nekategorisanim putevima na području Općine/Opštine Bosanski Petrovac br. 02/1-27-1628-6/05 od 03.10.2005. godine (“Službeni glasnik Općine/Opštine Bosanski Petrovac”, broj 6/05) i Zaključak br. 02/1-05-178-2/06 od 27.02.2006. godine (“Službeni glasnik Općine/Opštine Bosanski Petrovac”, broj 3/06).

Član 40.

(1) Ova odluka stupa na snagu 8 (osmog) dana od dana objavljivanja u “Službenom glasniku Općine/Opštine Bosanski Petrovac”.  

Broj: 07-___________/23








Datum: ___.____.2023. godine

PREDSJEDAVAJUĆI OV

____________________

Nemanja Davidović
Bosanska 110, 77250 Bosanski Petrovac, +38737883571, www.bosanskipetrovac.gov.ba , opcinabp@bih.net.ba


